
ناس������نامەی  هونەرمەن������د  بەرهەم������ی 
هونەرمەن������دە، دەتوان������م بڵێ������م س������ەرجەمی 

لایەنەكانی كەسایەتی هونەرمەندەكەیە.
 بەرل������ەوەی بەدی������داری كاك������ە چێنەری 
پەیكەرس������از ش������ادبم، چەن������د بەرهەمێكیم 
بینیبوو، دیارە جوانی������ان فەرمووە، هونەری 
ڕەس������ەن، خ������ۆی دێتە گۆ و، پێویس������ت بە 
باس������كردن ناكات و، هەتا لێشی وردبیتەوە، 
پتر س������ەرنجی بدەیت، ئەوە پتر دەبینیتەوە و 
زیاتر لێی تێدەگەی������ت و بەدڵ و گیان 

ئاشنای دەبیت.
پاش������ان  لەبەرهەمەكانی������ەوەو،   
تەكی������ا،  ل������ە  مامەڵەك������ردن  ل������ە 
نزیكەی ساڵێك  بۆ  مامەڵەكردنێك 
دەچ������ێ، مامەڵەش كورد واتەنی 

))سەنگی مەحەكە((،
بۆیە ئەگەر بپرس������ین : چۆن 
پەیكەرس������از  چێن������ەری  كاكە 
پێناسەدەكەی؟ بەبێ سێ و دوو 
دەڵێم : شەیدای هونەرەكەیەتی، 
ش������ەیدا تاسەر ئیس������قان، ئەوە 
پاشان  س������ەركەوتنیەتی،  كلیلی 
ئ������ارام و خۆراگ������ڕو كۆڵنەدەرە، 
هەڵكش������انی  نیش������انەی  ئ������ەوە 
هونەرمەندێك������ە، كە بیەوێت گرەوی 

بەختی هونەرەكەی بباتەوە.
 مێ������ژوو بۆم������ان دەگێڕێت������ەوە، هەر 
باڵابوونی  هونەرمەندێ خەم و خولیای 
بووبێ، لەگەڵ هەر هەڵكشانێكدا ئەگەر 
گەزێ باڵا بوون بووبێ، نەیارانی هەوڵی 
سەد گەز دابەزینیان داوە، نیچە گوتەنی: 
)) چەند بەرز بینەوە لەچاوی ئەو كەسانە 
بچ������ووك دەبینەوە كە ناتوانن بفڕن((، بەڵام 
بەڕەوایی  ب������ڕوای  هونەرمەندەكە  كات������ێ 

هونەرەك������ەی و پەیامە پیرۆزەكەی بووبێ، لە 
ه������ەوڵ و هەڵپەی بەردەوامیەك������ەی بە موو 
لای ن������ەداوە، لایەنێكی دیكەی جوانی نوێنی 
كاكە چێنەر، ئەو رێ������زە بەرزەیەتی، كە دیارە 
رێزگرتنی بەش������یرەوە نۆشیوە، دەستخۆشی لە 
پەروەردەكار و مامۆستایانی دەكەم، بەراستی 
كڵۆیەكە لە هەس������تی پاكژ و دەروونی روون و 

بێ گەرد.
خولیای������ی  س������ەرهەڵدانی  لەس������ەرەتای 
دروستكردنی پەیكەرەكەمدابوو، تەلەفونی بۆ 
كردم، حەزدەكات چەند وێنەیەكی فۆتوگرافیم 
بگرێ، ئەوەبوو، لەبارەگای شانۆی سالار لە 
س������لێمانی یەكتریمان دییەوەو، پتر لە بیس������ت 
فۆتۆگراف������ی لە ه������ەر چ������وار لاوە گرت و 
هەر هەمووی لەس������ەرو س������ینەوە بوو، چونكە 
بۆ مەبەس������تی پۆرتریت ب������وو، پاش ماوەیەك 
لەس������ەر دوای خۆی س������ەردانم ك������رد، كە لە 
یەكەم هەنگاویدا ب������وو، تەنانەت لە هاوەڵێكم 
پرسی: رات چییە؟ وتی: هەر خۆتی و بەڵام 
بەق������وڕ. وتم: ئافەرین كاكە گیان، مرۆڤ لە 
قوڕدروستكراوە و ئاكامیشی هەر بە قوڕبوونە، 
ئەوە من لەبری دووجار س������ێ ج������ار دەبمەوە 
بە ق������وڕ، هەرچۆن ))مەولان������ا جەلالەدینی 
رۆم������ی(( لەورامی پرس������یارێكەوە: بۆ كوێ 
دەچی؟ دەفەرموێ: )لە خاكەوە هاتووم و هەر 

بۆخاك دەگەرێمەوە.
ویس������تم باری سەرنجم دەرببڕم: كاكە چێنەر 
س������نگم كەمێك بۆ پێش������ەوە نەچووە ؟ وتی: 
خۆت وایت و س������نگت لە سنگی وەرزشوانانی 

ئاسن و لەش جوانی دەكات ....
وتم: فەرموودەتانە لە لاوییدا وەرزشوان بووم 
و لەت������ەك یاری فوتبۆڵ دا یاری ئاسنیش������م 
دەك������رد. لە ئاوێن������ەدا لە خ������ۆم وردبوومەوە، 

قسەكەی ئەوبوو.

چێنەری پەیكەرساز
شەیدابوونی هونەرەكەی 

كلیلی سەركەوتنیەتی 
ئەحمەد سالار

س������ەرنجمدا گەلێك گرنگی بە تەكنیكاری 
داوە ب������ۆ ئەوەی هەرچ������ی كاریگەری تەمەن 
ل������ە روخس������ارمدا نەخش������اندویەتی، بەجوانی 
برۆنز  بە  پەیكەرەكە  بینووسێتەوە. حەزمانكرد 
داڕێژرێ، بۆ ئەوەی نەك بەتەنها پەیكەرەكەی 
من نەمر بێ، بەڵكو بەرهەمی هونەرمەندەكەش 

پارێزراو بێ.
و  رۆش������نبیری  دەزگای  خۆش������بەختانە 
)پ.د.ك(  س������ەركردایەتی  راگەیاندن������ی 
س������لێمانی فەرمووبویان : شایس������تەیە بە زێر 

بۆی بكەین..
ئەوەش ئەنجامدرا، لێرەوە پرۆژەی بەرهەمێكی 
هونەری بووە، پرۆژەی س������ەر ئێشە، بەڵام ئەم 
هونەرمەن������دە كۆڵ������ی نەدا و بە گەش������بینەوە 
هەنگاوی نا و س������وپاس بۆ خ������وا لە رۆژی 
2012/12/4 لەسەر خاكی هەولێری پایتەختی 
كوردستان دانرا و، لەبەردەم ئەو هۆڵەی دەیان 
شانۆییم لەس������ەر پێشكەش كردووە و، خودا بۆ 
خۆی دەزانێ چەندە ئارەقەی ش������ین و مۆرم 

لەسەر تەختەی ئەو شانۆیە رشتووە.
بەڵام ئەو س������اتەی پەردەی لەسەر لابرا، من 
و كاك������ە چێنەر بە خۆش������ییەكەوە لە چاوانی 
یەك������دی و لە هەمانكاتدا ل������ە پەیكەرەكەمان 

ڕوان������ی . زم������ان ناتوانێ باس������ی 
بكات، ئ������ەوە زمانێكە تەنها 

هونەرمەن������دان لە س������اتە 
گەرمەكانی سەركەوتندا 

پێی دەدوێن..

خانمە ئەكتەری ئەمریكی جیس������یكا بێل لە 
لێدوانێكی س������ەیردا ژیانی هاوسەریی خۆی و 
جاستین تیمبرلانكی بە ژیانێكی زۆر خۆش و 

سەرنجڕاكێش وەسف كرد.
جیس������یكا دووپاتی ك������ردەوە كە تا ئێس������تا 
بیرۆكەی ژیانی هاوس������ەرێتی بە تەواوەتی لە 
مێش������كیدا نەچەس������پاوە و بە رواڵەت هیچ لە 

   جیسیكا بیل:                  جاستین قاپی ماڵەوە دەشوات

دادگای ب������اڵای بەریتانی������ا بڕیارێكی 
دەركرد بە رێگا گرتن لە كچە نمایشكاری 
پێش������ووی جلوبەرگ������ی ئینگلیزی )پاولا 
هاملتۆن( دوای ئ������ەوەی بووە هۆی زیان 
گەیاندن بە موڵك و كشتوكاڵ دراوسێیەكیان 
بە هۆكاری لێخوڕین������ی ئۆتۆمبێل بەبێ 

هۆشی.
پاولای تەمەن 51 س������اڵ لەبەردە دادگا 
ئامادە بوو دوای ئەوەی بەش������ی پێشەوەی 
ددانەكان������ی ل������ە دەس������تدابوو ب������ە هۆی 
ئ������ەو رووداوەوە دانی ب������ەوە نا كە لەكاتی 
لێخوڕینی ئۆتۆمبیل كهولی خواردۆتەوە، 
بۆیە بە 14 مانگ و سزایەكی ماددی و 
رێگا نەدان بە لێخوڕینی ئۆتۆمبیل لەلایەن 
دادگاوە س������زا درا، سەرەتا پاولا رایگەیاند 
كەوا دڵنیا نەبوو كاتی رووداوەكە كە 4ی 
س������ەر لە بەیانی بوو لەنێو ئۆتۆمبیل بووە 
یان لە دەرەوەی، بەڵام دواتر ناچار بوو دان 

بە هەڵەكەی بنێت.

رێگا بە هاملتۆن نادرێت 
ئۆتۆمبیل لێبخوڕێت

لۆهان دادگاكانی ئەمریكای سەرقاڵ كردووە
سەرەڕای ئەوەی هەمیش������ە لە دادگاكانی ئەمریكا بوونی هەیە و هەر جارێك بە تۆمەت 
و تاوانێك، ئەم جارەیان لۆهان لەس������ەر شوێنی دانیشتن لەگەڵ ئافرەتێك شەڕی كرد و دوور 

نییە ئەم شەڕە گرفتی بۆ دروست بكات.
لەم بارەیەوە گۆڤاری )كلۆزیر(ی فەرەنسی رایگەیاند بە هۆی ئەو شەڕەوە لۆهان شەوێكی 
لە یەكێك لە بەش������ەكانی پۆلیس������ی نیویۆرك بەسەر برد بۆ لێپرس������ینەوە لە رووداوی لێدانی 
جەستەیی، چونكە بەپێی قسەكانی ئافرەتێك دوای ئەوەی لەگەڵ لۆهان دەبێتە دەمەقاڵییان 

لەسەر شوێنی دانیشتن لۆهان خۆی بۆ نەگیراوە و لێیداوە.
ئەم رووداوەش دەبێتەوە هۆی ئەوەی كە دووبارە لۆهان دادگا و میدیاكانی ئەمریكا سەرقاڵ 
بكات بە كێشە و گرفتەكانی خۆیەوە، بەڵام تا راددەیەك 
جیاوازە، چونكە كێش������ەكانی پێشووی پەیوەندی 
تەنیا بەخۆیەوە هەبوو وەك س������ەرپێچی كردن 
لە یاس������اكانی هاتوچۆ و جنێودان بە دایك 
و باوكی و خواردنی ماددە هۆشبەرەكان و 
دزی كردن، بەڵام ئەم جارەیان گەیشتۆتە 

رادەی لێدانی كەسانی دیكە.

كاری ئەندروود كەسایەتیی ماریا بەرجەستە دەكات

گۆڤ������اری )In Toutch( بڵاوی كردەوە كە ئەو نەخۆش������ییانەی س������یلینا گۆمیزی 
گۆرانیبێژ بە دەس������تییەوە دەناڵێنێ������ت هۆكارەكەی بۆ تێكچوون������ی پەیوەندییەكانی لەگەڵ 

جاستین بیبر دەگەڕێتەوە.
گۆڤارەكە لەسەرچاوەیەكی نزیك لە گۆمێزەوە رایگەیاند بەم دواییە چارەسەری نەخۆشییەكی 
قورگی وەرگرتووە، هەروەها بەش������ێوەیەكی بەردەوام پێوەندیی ئاڵۆزی لەگەڵ جاس������تین بیبر 
كاریگەریی س������لبی كردۆتە سەر تەندروس������تیی دەروونی و جەستەیی و ئەمەش بە ئاشكرا 

هەستی پێدەكرێت.
سەرچاوەكە بە گۆڤاری )In Toutch(ی راگەیاند ئەم ساڵ 3 جار سیلینا چارەسەری 
وەرگرتووە هەموویش������ی هۆكارەكەی بۆ تێكچوونی پێوەندی لەگەڵ جاس������تین دەگەڕێتەوە، 
س������ەرچاوەكە زیاتر گوتی: هیچ شتێك كاریگەریی سلبی لەسەر تەندروستیی سیلینا ناكات 
تەنیا پێنەگەیش������تنی جاستین و تێكچوونی پێوەندییان نەبێت، هەرچەندە ئێستا گەڕاونەتەوە 
لای یەكدی، بەڵام هەر كاتێك جاس������تین گەش������تی هەبێت ئەوا دووری������ی لێی كاریگەری 
سلبی بەسەر تەندروستیی دەبێت و هەر كاتێك بیبر خیانەتی لێ نەكات و دڵسۆز بێت بۆی 

تەندروستی زۆر باشتر دەبێت.

ژیانم نەگۆڕاوە، بەڵام هەس������ت دەكەم ش������تێكی نەبینراو لە ژیانمدا هەیە گۆڕانكاری بەس������ەردا هاتووە، 
جیسیكا ئاماژەی بەوەش كرد كە تا ئێستا ناتوانێت وەك ئافرەتێكی دیكەی ئاسایی وشەی )هاوسەرەكەم( 
بڵێت و هەست دەكات ئەم وشەیە زۆر نامۆیە لەسەر زمانی، بەڵام جاستین كەسێكی زۆر باشە بۆ من و 
زۆریش منی خۆشدەوێت و ئێستا ئێمە بە خۆشترین كاتەكانی ژیاندا تێدەپەڕین لەگەڵ یەكدی، جاستین 

هەمیش������ە وا دەكات كە من هەست بە بوونی بكەم و لە ئاس������ت هەڵگرتنی بەرپرسیاریەتییە، جگە 
لەمە بەردەوام دەگەڕێت بۆ زانینی كەموكوڕیەكانی نێو ماڵ، بۆیە هەمیشە گڵۆپە سووتاوەكانی 

نێوماڵ دەگۆڕێت و هەڵدەستیت بە شووشتنی قاپە پیسەكانی نێو ماڵ.

   جیسیكا بیل:                  جاستین قاپی ماڵەوە دەشوات

ئەس������تێرەی مۆسیقای لادێی ئەمریكی كاری ئەندروود بە نیازە رۆڵی پاڵەوانییەتی ببینێت لە 
ش������انۆگەرییەكی نوێدا بەناوی )دەنگی مۆسیقا( كە بڕیار وایە لەسەر شانۆی كانۆ برۆدوای 

پێشكەش بكرێت و دانەیەكی زیندووی لەسەر تۆڕی ئەمریكی نمایش دەكرێت.
لەم ش������انۆگەرییەدا ئەندروود رۆڵی ماریا دەبینێت كە كەسایەتییەكە حەزی 
دەكرد ببێت بە رەبەن، بەڵام دواتر دەچێتە ماڵی س������ەركردەیەكی هێزی 
دەریایی نەمس������اوی بە ناوی جۆرج فۆن بۆ ئەوەی منداڵەكانیان 
پەروەردە بكات، دواتر خۆی و منداڵەكانی ئەم سەركردە نازیەش 
لە دەس������ت نازیەكان رادەكات، پێشتریش جۆلی ئەندرۆز رۆڵی 
ماریای بینی بوو لە فیلمێك كە لە ساڵی 1965 بەرهەم هاتبوو 
و س������یناریۆكە لە چیرۆكێكی راستەقینە وەرگیرابوو، رۆبرت جرینبلات 
لە بەش������ی هەمەڕەنگی تۆڕی )ئێن بی س������ی( ل������ەم بارەیەوە گوتی: 

ئێمە زۆر خۆشحاڵین كە كەسێكی وەك كاری 
ئەندروود رۆڵی ماریا ببینێت كە بە 

ئافرەتێكی گ������ەورە دادەنرێت و 
بە  هونەرمەندێكی  كاریش 

توانایە.

جاستین هۆكاری نەخۆشیی سیلینایە

*دوای تەمەنێكی زۆر لە بواری گۆرانی و موزیكدا چۆن بوو رووت 
لە پێشكەش كردنی بەرنامەی تەلەفزیۆنی كرد؟

-من كاتێك������ی بەتاڵم هەبوو بۆیە لە ن������ەورۆز تیڤی داوایان 
لێكردم كە بەرنامەیەك پێشكەش بكەم، منیش بەباشم زانی 
لە بوارێكی دیكەدا كار بكەم كە بتوانم لەگەڵ میللەتی 
كورددا بدوێم و خزمەتێكیان پێشكەش بكەم بەتایبەتی 
كە جگە لە بواری هونەری و ئەدەبی مەسەلە سیاسی 
و كۆمەڵایەتییەكانیشی تێدا باس دەكرێت و هەست 
دەكەم بەرنامەك������ەش بینەرێكی زۆری هەیە، بە 
گش������تی بە كارێكی باشم زانی بۆ بەسەر بردنی 
ئەو كاتەی لەبەردەستمدایە، چونكە بەرنامەكەش 

خۆی لە هونەر و ئەدەبەوە دوور نییە.
* دوای چەندین ساڵ خزمەتكردن لە بواری هونەری 
هەر لە س������ەردەمی ش������اخ و خەباتی پێشمەرگایەتییەوە 
تاك������و بە ئەم������ڕۆ دەگات پێتوایە ماف������ی نەجمەی 

غولامی دراوە؟
- نەخێر من غەدرێكی زۆرم لێكراوە و هەموو میللەتی 
كوردی ش������ایەدی ئەوەیە بەتایبەتی لەلای������ەن حكومەتی 
هەرێمی كوردس������تانەوە هیچم بۆ نەكراوە و هیچ یارمەتییەكیشم 
نەكراوە لەلایەن������ی هونەرییەوە، من رێزم بۆ هونەرمەندانی دیكە 
هەیە، لەوانەیە كەم هونەرمەند هەبێت بە ئەندازەی من س������روودی 
هەبێت، هەموو ژیانم بۆ هونەر تەرخان كرد تەمەنم 22 ساڵ بوو 
رووم كردۆتە ش������اخ و پێش������مەرگە بووم و نەمهێشتووە هونەرەكەم 
بوەستێت تا بە ئەمڕۆش دەگات هەر بەردەوام بووم و گرنگیم بە 
سروود و ئەو كارەس������اتانە داوە كە بەسەر میللەتەكەمدا هاتووەو 

لەخۆشی و ناخۆشی میللەتەكەم بە هونەر بەشداریم هەبووە.
 * ئایا لەم بوارەدا ئەم كارە بە یەكسانی كراوە؟

- پێموای������ە بۆ هەندێك كەس كراوە، بەڵام بۆ هەندێكی دیكە نەكراوە 
ئەمەش بۆ من ناخۆش������ە، من كاتێك دێمەوە بۆ كوردستان پرسیاری زۆرم 
ئاراس������تە دەكرێت س������ەبارەت بە هاوكاری كردن و بۆ منیش زۆر ناخۆشە كە 
هەمان وەڵامیان بدەمەوە، من تەنیا باس������ی خۆم ناكەم زۆر كەسی دیكە 
هەبوون كە بۆ كوردس������تان هەوڵیانداوە ئێستا كوردستان ئازادە، 
بۆیە هیوادارم ئاوڕێك لە من ئەو كەس������انە بدرێتەوە 
ك������ە تەمەنی خۆیان لە پێناو هونەردا بەس������ەر 

بردووە.

ساڵانێكی زۆرە نەجمەی غولامی لە نێو گۆرانی و موزیكی كوردیدا ناوێكی دیارە و لە قۆناغە جیاجیاكاندا خزمەتی 
بە هونەری كوردی كردووە، لە تەمەنی لاوێتیدا رووی لە شاخ كردووە و بەردەوام بووە لە پێشكەش كردنی كاری هونەری، 

ئێستاش لە هەندەران لەسەر كاری هونەری خۆی بەردەوامە، لە دەرفەتێكدا ئەم پرسیارانەمان ئاڕاستەكرد.

نەجمەی غولامی: 
هیچ یاسایەك نییە پارێزگاری لە بەرهەمی
هونەرمەندان و كۆپی نەكردنەوەیان بكات

* ئەو پێش������كەوتن و ئازادییەی لە كوردس������تان هەیە بووەت������ە هۆكاری ئەوەی 
هونەری كوردی پێش بكەوێت؟

- هونەری كوردی س������امانێكی نەتەوەییە، بەڵام لە میدیاكان چەواش������ەكاریی 
هونەری كوردی زۆر دەكرێت، دەبوایە ئێس������تا هونەری كوردی لە ئاستێكی زۆر 
بەرزت������ردا بوایە، دەبوایە حكومەتی هەرێ������م و زانكۆ و پەیمانگاكان كارێكی زۆر 
باشتریان لە بواری هونەر ئەنجام بدابایە بەجۆرێك كوردستان بكرابا بە نموونەیەك 
بۆ وڵاتانی دەوروبەر، بەداخەوە تا ئێستا شتێكی وا نەكراوە، من زۆر هاتوومەتەوە 
كوردس������تان سەردانی پەیمانگاكانم كردووە ئەو سەرچاوانەی كە هەیانە كۆنن، ئەو 
كەس������انەی خوێندن تەواو دەكەن شارەزاییان لە موزیكی پارچەكانی دیكەدا نییە، 
زاراوەكانی كوردی بە باشی ناناسن و كەموكوڕی زۆرە، ناڵێم هەر هیچ نەكراوە، 
بەڵام ئەو رۆژە سەختانەی كە ئێمە پێیدا تێپەڕین، هەر گۆرانی و موزیك بووە كە 
ورەی داوەتە خەڵك و پێشمەرگە و مێژوویەكی تۆمار كردووە بۆیە پێویستە ئێمەش 
وەكو هەموو میللەتان گرنگی بە هونەر بدەین و هەمیشە ببێتە پەیامی ئاشتی و 
مرۆڤایەتی، هیوادارم لایەنە پەیوەندارەكان بەتایبەتی وەزارەتی رۆشنبیری گرنگی 
زیاتر بە هونەر بدەن و هونەری رەس������ەن بگەڕێننەوە س������ەر رێڕەوی راستەقینەی 
خۆی و ئاوڕی زیاتر لەو هونەرمەندانە بدەنەوە كە خزمەتی هونەری راستەقینەی 

گەلەكەمان دەكەن.
* ل������ە وڵاتە پێش������كەوتووەكاندا تەنیا حكومەت هەوڵ دەدات بۆ پێشخس������تنی 
هون������ەری یاخود خودی میللەت و كلتوور و فەرهەنگەكەش������یان رۆڵی هەبووە لەو 

پێشكەوتنەدا؟
- لە راستیدا ئەو هونەرە هەستێكی لەلای خەڵكەكە دروست كرد كە خەڵك هونەر 
و هونەرمەندانی خۆی خۆش������بوێت، بۆ نموونە لە وڵاتی سوید هونەرمەندان چەند 
رێكخراوێكیان دروس������تكردووە مانگانە هەر شوێنێك كە رادیۆی تێدا بێت پێویستە 
مانگانە بڕێك پارە بدەن ئەو پارەیە دەگەڕێتەوە بۆ ئەو هونەرمەندانەی كە مانگانە 
بەرهەمەكانیان لە رادیۆ پەخش دەكرێت واتە هەموو تاكێكی س������وید مانگانە پارە 
دەدات و لە بواری هونەری سەرف دەكرێت، هەروەها دەوڵەتیش بەشێك پارە تەرخان 
دەكات بۆ كاروباری هونەری، ئەمەش ئەوە دەگەیەنێت كە خەڵك بە هونەر رۆشنبیر 

دەبێت و هونەر دەتوانێت خزمەتێكی زۆری هەموو بوارەكانی ژیان بكات.
* زۆر ج������ار باس لە پێش������ێل كردنی مافی هونەرمەن������دان دەكرێت، ئایا تەنیا 
حكومەت بەرپرس������ە لەو پێشێلكارییە یان میللەتیش بەشێكە لەو تاوانەی بەرامبەر 

بە هونەرمەند ئەنجام دەدرێت؟
- میللەتیش لەمەدا دەور دەبینێت، بەڵام میدیاكان ودەسەڵات دەبێ ئەو هەستە 

لای خەڵك دروس������ت بكەن، كاتێك لە راگەیان������دن گرنگی درا بە هونەر 
و كلت������وور یان پەرلەمان یاس������ایەكی تایبەتی دەركرد تایبەت بە 

پاراس������تنی بەرهەمی هونەرمەندان وكۆپ������ی نەكردنیان ئەوا 
خەڵكیش پابەندی دەبێت، بەڵام ئێستا لەو رۆژەی بەرهەمی 

هونەرمەندان بڵاو دەكرێتەوە هەر هەمان رۆژ لەسەر شەقامەكان كۆپی دەكرێت و 
بە نرخێكی كەمتر لە بەهای خۆی دەفرۆشرێت و هیچ یاسایەك نییە كە رێگری 
لەم دیاردەیە بكات، بۆیە دەتوانم بڵێم خەڵكە یاسا دروست دەكات و یاساشە خەڵك 
دروس������ت دەكات، وەزارەتەكان و میدیاكان بە گش������تی هۆكاری سەرەكیی وشیار 
كردنەوە وپێگەیاندنی میللەتن، ئەمانە پێویس������تە وردە وردە پاڵپش������تی هونەر و 

هونەرمەندانی خۆی بكات و پێشی بخات.
* نەجمەی غولامی گەیش������تووەتە ئەو ئاس������تەی كە بە هونەر بڵێ و ناتوانم 

هیچی دیكە پێشكەش بكەم، یاخود هەگبەی هێشتا تێیدا ماوە؟
-هەموو ش������تێك كە س������ەرەتای هەبوو كۆتاییش������ی هەیە، بە بڕوای من هەر 
هونەرمەندێك كە دەنگی نەما یان ئەو فانتازیەی نەما كە كاری هونەری بكات 
وازبێنێ باشترە بۆ ئەوەی ئەو كارە باشانەی كە پێشتریش كردوویەتی لەبەرچاوی 
خەڵك نەكەوێت، س������ەبارەت بەخۆم پێموایە هێشتا ئەو هەست و توانایەم ماوە كە 
بەردەوام بم وشتی نوێ پێشكەش بكەم و بۆ ئاگاداری خوێنەران من بەرهەمێكی 
نوێم بەدەس������تەوەیە كە زۆربەی تەواو بووە و لە نەورۆزی داهاتوودا پێشكەش������ی 
دەكەم، دیس������ان دووبارەی دەكەمەوە هەموو ش������تێك سەرەتا و كۆتایی هەیە بۆیە 
پێویستە هونەرمەند لە شوێنێك بوەستێت كە بتوانێت هونەرەكەی خۆی بپارێزێت، 
م������ن رێزم هەیە بۆ هەندێك هونەرمەند كە دەنگیان كەوتووە یان توانایان نەماوە، 
ئیتر با هەوڵ نەدەن بەردەوام بن و پێویست ناكات تا ئەو رۆژەی لە ژیاندا مابێت 

كاری هونەری خۆی بكات.
* هەندێك لەو هونەرمەندانەی گەیشتوونەتە ئەو ئاستەی كە ئیتر وازبێنن بۆ 
ئەوەی كارەكانی پێشوویان بە زیندوویی بمێنێتەوە لەلای جەماوەر، كەچی دەست 

دەكەن بە رەخنە گرتن لەهونەرمەندانی دیكە بۆ ئەمانە چی دەڵێیت؟
-هەر كەسێك رەخنە لە هونەرمەندێك بگرێت نابێت رەخنەكەی رووخێنەر بێت، 
بەڵكو ش������تێكی بنیاتنەر بێت بۆ پێشخستنی هونەری كوردی، گەنجەكان حەز 
دەك������ەن گۆرانی بڵێ������ن و بڵاوی بكەنەوە، ئەگەر رەخنەش������یان لێ بگیرێت زۆر 
ئاساییە، بەڵام با رەخنەی بنیاتنەر بێت 
و بەشێوەیەكی جوان ئاراستە بكرێن 
و ب������ەم رەخن������ەش خزمەتێك بە 
هونەری كوردی دەكەن كە ئەمە 
ئامانجی هەر هونەرمەندێكە.


